
 ( filologiya va tillarni o'qitish: o'zbek tili ta'lim yo'nalishi)  

4-bosqich talabasi 

Yurtim 

 

Tuprog'i oltindan, nurlari zardan, 

Zargari eng oliy, usta zargardan. 

Hattoki dehqoni dunyoga ibrat, 

Shu zamin bolasi bo'lganda faqat. 

Sharaf-u shonlarga makonim yurtim, 

Abad-abadgacha omonim yurtim. 

Mehmondo'stlikda har eldan ziyoda, 

Bilsang,ayt, bundayin yurtni dunyoda. 

Topolmaysan kezib hatto piyoda, 

Xoh Yevropa bo'lar,xoh Osiyoda, 

Bag'rikeng, osoyish, hur ona yurtim, 

Yagonam,birdonam,durdonam yurtim. 

 

Qaytarar ovozing zabardast tog'lar, 

Ilitar fe'lingni chaman-u bog'lar. 

Ketadi ko'nglingdan gina-yu dog'lar, 

Barisi bu tanni lahzada sog'lar. 

Shifoyim,darmonim,davoyim yurtim, 

Nafasim kesilsa,havoyim yurtim. 

 

Necha yurt,necha el bordir,shubhasiz, 

Barchasiga elsiz dunyo tordir, shubhasiz. 

Meningdek oshig'i bordir, shubhasiz, 

Bizlarga yurt ishqi yordir ,shubhasiz. 

O'ziga tortuvchi sehrsan yurtim, 

Alishib-bo'lishmas mehrsan yurtim. 

 

Jonim fido bo'lsin bu diyor uchun, 

Ota-onam, qarindosh,bolam,yor uchun. 

Roziman bariga bir diydor uchun, 

Yurti yo'q emasman, yurtim bor uchun. 

Bari-barisiga yetarim yurtim, 

O'lguncha seni madh etarim yurtim. 


